
				এই পাতাটির মুদ্রণ সংশোধন করা প্রয়োজন। 
রমার বিয়ে Հ8 Գ
মিঃ স্যানিয়েল কহিলেন, “তা’ হ’লেও আপনার বাড়ীতে ডাকাতি হয়েছে, খুন হয়েছে। সুতরাং এসবের মূলে নিশ্চয়ই কোন না কোন অভিসন্ধি আছে। আপনিও তো তাই বিশ্বাস করেন, মিঃ সোম?”
“অভিসন্ধি! কিন্তু আমার মনে হয়, শুধু ডাকাতির উদ্দেশ্যেই দস্য প্রবেশ করেছিল।” মিঃ সোম কহিলেন।
“ডাকাতি! কিন্তু আপনার কি কোন জিনিস বা অর্থ চোর নিয়ে গেছে?” মিঃ স্যানিয়েল প্রশ্ন করিলেন।
মিঃ সোম ঘাড় নাড়িয়া কহিলেন, “আমি কিছুই বলতে পারি না। আমার পুত্রকে জিজ্ঞাসা করুন।” -
সরোজ সেই স্থানেই উপস্থিত ছিল;সে কহিল, “না, কিছুই বোধ হয় নিতে পারেনি।” পুলিস-সাহেব সবিস্ময়ে কহিলেন, “তা’ হ’লে ?” মিঃ সোম কহিলেন, “আমি কিছুই বলতে পারব না, তবে আমার কন্যা দসু্যটাকে এইংরুমে ঘুরে বেড়াতে দেখেছিল। তাকে যদি জিজ্ঞাসা করেন, সে বোধ হয় কিছু বলতে পারবে ।”
পুলিস সাহেবের নির্দেশে সরোজ রমাকে সঙ্গে করিয়া লইয়া আসিল। সকলে ড্রইংরুমে উপস্থিত হইলেন। পুলিস-সাহেব সপ্রশংস দৃষ্টিতে রমার দিকে চাহিয়া কহিলেন, “সত্যই আপনার সাহস ও নির্ভীকতা দেখে গর্বে আমার মন ভরে উঠেছে। যেদিন ভারতবর্ষে আপনার মত সাহসী তরুণী প্রতি ঘরে ঘরে দেখতে পাওয়া যাবে, সেদিন ভারতের চেহারা বদলে যাবে। আপনি আমাদের দয়া করে সমস্ত ঘটনা বলুন!”
রমার মুখ অত্যন্ত পাণ্ডুর দেখাইতেছিল। সে ধীরে ধীরে প্রথম হইতে শেষ পর্যন্ত কাহিনী বর্ণনা করিল।
পুলিস-সাহেব উৎফুল্ল স্বরে কহিলেন, “আপনার আর কিছু মনে আছে?” রমা কহিল, “না।”
“না।” রমা পুনরায় কহিল। GP
রম কহিল, “তার গায়ে মোটা কোট ছিল। খুব লম্বা ও বলিষ্ঠ চেহারার বলে তাকে আমার মনে হয়েছিল।” &
রমার পিতা কহিলেন, “কিন্তু আমার চোখে তাকে ভদ্রলোকের মত দোহারা-চেহারার বলে প্রতিভাত হয়েছিল।” -
পুলিস-সাহেব মৃদু হাসিয়া কহিলেন, “তবে ঘটনা এই দাঁড়াল যে, চোর চুরি করতে এসে কিছু চুরি করেনি। সে দেখতে মোটা ও পাতলা এবং ভদ্রলোক ও ছোটলোক উভয়ের মতই হতে পারে। এক্ষেত্রে মিঃ স্যানিয়েল, আপনার অভিমত শুনতে পাই কি?” মিঃ স্যানিয়েল কহিলেন, “আমি এখনও কোন সিদ্ধান্তে উপনীত হতে পারিনি। আপনি প্রশ্ন করুন, আমি একটু ঘুরে আসি।”
মিঃ স্যানিয়েল কক্ষ হইতে বাহির হইয়া গেলেন।

